
Shri Chandrashekhara Bharati Pancharatna Stotram

શ્રીચન્દ્રશેખરભારતિ પઞ્ચરત્નસ્તોત્રમ્

શ્રીમચ્છઙ્કરદેશિકેન્દ્રકલિતે વ્યાખ્યાનસિંહાસને 
શ્રીમદ્વાર્તિકકારમુખ્યમુનિભિઃ   સર્વજ્ઞકલ્પૈઃ પુરા ।

અધ્યૂઢે વિમલેઽભિષિક્તમધુના સત્યાત્મનિષ્ઠાપરં
વન્દે દેશિકસાર્વભૌમમનિશં શ્રીચન્દ્રચૂડાહ્વયમ્ ॥ ૧॥

નાનાદેશસમાગતાન્ પદનતાંશ્છાત્રાન્ વિભિન્નાશયાન્
આધિવ્યાધિવિચિત્રતાપવિવશાન્ સ્વાસ્થ્યં નિનીષુર્મુનિઃ ।

તત્તત્કાઙ્ક્ષિતપૂરણાય વરદાં સંપ્રાર્થયન્નમ્બિકાં
યો લોકત્રયદેશિકો વિજયતે સેવે તદઙ્ઘ્રિદ્વયમ્  ॥ ૨॥

મિથ્યાજ્ઞાનવિજૃમ્ભિતં  ભવસુખં સન્ત્યજ્ય નિત્યં સુખં
પ્રાપ્તું સ્વીયપદામ્બુજં શ્રિતવતો ભક્તસ્ય પુણ્યાત્મનઃ ।

બ્રહ્માત્મૈક્યવિબોધકશ્રુતિવચઃપીયૂષસન્દાયિનં
વન્દે બ્રહ્મવિદુત્તમં પ્રતિદિનં શ્રીશ‍ૃઙ્ગશૈલાધિપમ્  ॥ ૩॥

શાન્તાજાનિપદાબ્જરેણુકણિકાસમ્પર્કસમ્પાવિતે
શ્રીશ‍ૃઙ્ગાચલસાનુમધ્યવિલસત્તુઙ્ગાપગાતીરગે   ।

નાનાપાદપશોભિતેઽતિમધુરં કૂજદ્વિહઙ્ગાવૃતે
દેશે ચિત્તવિશોધકે ગુરુવરં સેવે કદા વા પુનઃ ॥ ૪॥

સંસારામ્બુધિલઙ્ઘને  કૃતધિયો યત્પાદપઙ્કેરુહં
ભક્તક્ષેમધુરન્ધરં ભયહરં નૌકાયમાનં વિદુઃ ।

તસ્યૈતસ્ય નૃપાલસેવિતપદસ્યાચાર્યચૂડામણેઃ
સમ્માન્યૌ ચરણાવનન્યશરણઃ શીર્ષે નિદધ્યાં કદા ॥ ૫॥

ઇતિ બ્રહ્મશ્રી કૃષ્ણસ્વામ્યાર્યેણ વિરચિતં પઞ્ચરત્નસ્તોત્રં સમ્પૂર્ણમ્ ।
(એમ્. એ. બિ. એલ્. અડ્વ્હોકેટ્ . ઇત્યાદિબિરુદાલઙ્કૃતેન
વીરરાઘવપુરવાસ્તવ્યેન બ્રહ્મશ્રી કૃષ્ણસ્વામ્યાર્યેણ વિરચિતમ્ )

(Author Sri R. Krishnaswami Aiyar, M. A., B. L.,

Advocate, Viraraghavapuram, Tinnevelly.)

A string of five stanzas devoted to the glorification of

Sri Chandrasekhara Bharati, the presiding Pontiff at Sringeri.

